
	1. ՀՀ ֆինանսների նախարարություն
	24.05.2023

	
	№ 01/11-1/10122-2023

	  Նախագծով առաջարկվում է ՀՀ կառավարության 2011 թվականի սեպտեմբերի 15-ի «Մշակութային արժեքների փորձաքննություն անցկացնող մասնագետների հավատարմագրման կարգն ու չափորոշիչները, հավատարմագրման վկայագրի ձևը հաստատելու, Հայաստանի Հանրապետության կառավարության 2005 թվականի հուլիսի 21-ի N 1115-Ն որոշումն ուժը կորցրած ճանաչելու և Հայաստանի Հանրապետության կառավարության 2005 թվականի հունիսի 23-ի N 981-Ն որոշման մեջ լրացում կատարելու մասին» N 1471-Ն որոշման 1-ին հավելվածի 40-րդ կետում «նյութական վնասը» բառերից հետո լրացնել «և/կամ պետության հեղինակության և վարկանիշի արատավորումը» բառերը։ Հաշվի առնելով այն հանգամանքը, որ Նախագծին կից ներկայացված հիմնավորմամբ հիշատակված չէ վերոնշյալ լրացման անհրաժեշտությունը և չափորոշիչը՝ առաջարկում ենք հստակեցնել, թե որ արարքները կամ գործողությունները կարող են համարվել պետության հեղինակությունը և վարկանիշը արատավորող:

	Ընդունվել է ի գիտություն:
Հիմնավորումը լրամշակվել է:
  

	ՀՀ պետական եկամուտների կոմիտե
	19․05․2023

	
	01/3-2/30192-2023

	«Հայաuտանի Հանրապետության կառավարության 2011 թվականի սեպտեմբերի 15-ի N 1471-Ն որոշման մեջ լրացումներ և փոփոխություններ կատարելու մաuին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք:
	Ընդունվել է ի գիտություն ։

	ՀՀ արդարադատության նախարարություն
	20․06․2023

	
	/27.3/29948-2023

	1. «Հայաuտանի Հանրապետության կառավարության 2011 թվականի սեպտեմբերի 15-ի N 1471-Ն որոշման մեջ լրացումներ և փոփոխություններ կատարելու մաuին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի բ. պարբերության կարգավորումից ելնելով անհրաժեշտություն է առաջանում համապատասխան փոփոխություն նախատեսել Հայաuտանի Հանրապետության կառավարության 2011 թվականի սեպտեմբերի 15-ի N 1471-Ն որոշման հավելվածի (այսուհետ՝ Հավելված) 9-րդ կետի 2-րդ ենթակետում, մասնավորապես՝ հիշյալ ենթակետի «:» կետադրական նշանն անհրաժեշտ է փոխարինել «.» կետադրական նշանով, իսկ Նախագծի 1-ին կետի 1-ին ենթակետի բ. պարբերության «հմտություններ և կարողություններ» բառերից հետո անհրաժեշտ է լրացնել «:» կետադրական նշանը:

	Ընդունվել է։

	2. Նախագծի 1-ին կետի 1-ին ենթակետի գ. պարբերությամբ լրացվող 1.1) ենթակետի «լուսանկար» և 1.2) ենթակետի «պատճենը» բառերից հետո անհրաժեշտ է լրացնել «.» կետադրական նշանը:

	Ընդունվել է։

	3. Նախագծի 1-ին կետի 1-ին ենթակետի զ. պարբերությամբ նախատեսվում է Հավելվածի 40-րդ կետում «նյութական վնասը» բառերից հետո լրացնել «և/կամ պետության հեղինակության և վարկանիշի արատավորումը» բառերը։
Հավելվածի 40-րդ կետի համաձայն՝ էական վնաս է համարվում նվազագույն աշխատավարձի երկուհարյուրապատիկից բարձր չափով ֆինանսական կամ նյութական վնասը:
Այս կապակցությամբ, հարկ է անդրադառնալ Հավելվածի 39-րդ կետի 6-րդ ենթակետին, համաձայն որի՝ Վկայագրի կամ դրանում նշված փորձաքննության ոլորտի գործողությունը դադարեցվում է, եթե փորձագետը իրականացրել է փորձաքննություն, որի արդյունքում հայտատուին կամ պետությանը հասցվել է էական վնաս: 
Վերոգրյալից ելնելով, հարկ է նկատի ունենալ, որ Նախագծի 1-ին կետի 1-ին ենթակետի զ. պարբերությամբ լրացվող «և/կամ պետության հեղինակության և վարկանիշի արատավորումը» վերաբերելի չէ հայտատուին:
Բացի այդ, հարկ է նշել, որ Նախագծի 1-ին կետի 1-ին ենթակետի ե. և զ. պարբերություններով նախատեսվող կարգավորումները որևէ կերպ հիմնավորված չեն, ուստի հիմք ընդունելով «Նորմատիվ իրավական ակտերի մասին» օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը՝ անհրաժեշտ է Նախագծի 1-ին կետի 1-ին ենթակետի ե. և զ. պարբերություններով նախատեսվող կարգավորումները լրացուցիչ հիմնավորել: 
Վերոգրյալի հետ մեկ տեղ, գտնում ենք, որ Նախագծի 1-ին կետի 1-ին ենթակետի զ. պարբերության «և/կամ» շաղկապները անհրաժեշտ է վերանայել՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի կարգավորումը: 

	Ընդունվել է։

	4. Նախագծի 1-ին կետի 1-ին ենթակետի դ. պարբերությամբ Հավելվածի 9-րդ կետը լրացվում է նոր ենթակետով, որով ավելացվում է փորձագետին վերաբերող նոր պահանջ, այն է՝ փորձագետը պարտավոր է ունենալ համալիր փորձաքննություն իրականացնելու նյութատեխնիկական միջոցներից օգտվելու հմտություններ և կարողություններ: Մինչդեռ, նշված կարգավորումից ելնելով Հավելվածի 11-րդ կետում որևէ լրացում չի նախատեսվում կատարել: Նշվածը հաշվի առնելով՝ առաջարկում ենք համապատասխան լրացում նախատեսել նաև Հավելվածի 11-րդ կետում:
Բացի այդ, Նախագծի 1-ին կետի 1-ին ենթակետի դ. պարբերության կարգավորումից ելնելով անհրաժեշտություն է առաջանում համապատասխան փոփոխություն նախատեսել նաև Նախագծի Հավելված 2-ում:

	Ընդունվել է։

	5. Նախագծի 1-ին կետի 2-րդ ենթակետի «4.1)» թվերն անհրաժեշտ է փոխարինել «4.1.» թվով:

	Ընդունվել է։

	6. Նախագծի հիմնավորման համաձայն՝ Նախագծի ընդունմամբ կհստակեցվի փորձագետների հավատարմագրման խորհրդի նիստերի հրավիրման ժամկետը, հավատարմագրման վկայագրի համար կսահմանվի գործողության ժամկետ հինգ տարով՝ միտված՝ փորձագետների գիտելիքների ստուգմանը և կատարելագործմանը՝ մի շարք ռիսկերից խուսափելու համար։ Սույն դեպքում, հարկ է նկատի ունենալ, որ Նախագծով նախատեսված կարգավորումները չեն համապատասխանում հիմնավորմանը, մասնավորապես՝ Նախագծի կարգավորումներում առկա չէ փորձագետների հավատարմագրման խորհրդի նիստերի հրավիրման ժամկետի վերաբերյալ դրույթ: Նշվածը հաշվի առնելով՝ անհրաժեշտ է Նախագիծը և հիմնավորումը համապատասխանեցնել միմյանց: 

	Ընդունվել է։

	ՀՀ վարչապետի աշխատակազմ
սոցիալական հարցերի վարչություն
	21․07․2023

	
	02/11/25041-2023

	
ԵԶՐԱԿԱՑՈՒԹՅՈՒՆ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՍԵՊՏԵՄԲԵՐԻ 15-Ի N 1471-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Նախագծի վերաբերյալ առաջարկում ենք քննարկել հետևյալ դիտարկումները։
1. Նախագծի 1-ին կետի 1-ին ենթակետով նախատեսվում է ՀՀ կառավարության 2011 թվականի սեպտեմբերի 15-ի  N 1471-Ն որոշման (այսուհետ՝ Որոշում) 1) N 1-ին հավելվածի՝
ա. «3-րդ կետում «(այսուհետ նախարարություն)» բառերից հետո լրացնել «տարին մեկ անգամ՝» բառերը։ Այդ կապակցությամբ առաջարկում ենք նախագծի հիմնավորման մեջ ներկայացնել, թե ինչ հիմքով է ընտրված  հենց (կոնկրետ) «տարին մեկ անգամ» ժամկետը.
բ. «11-րդ կետը լրացնել հետևյալ բովանդակությամբ 5-րդ ենթակետերով. «5) համալիր փորձաքննություն իրականացնելու նյութատեխնիկական միջոցներից օգտվելու հմտություննները և կարողությունները հավաստող տեղեկատվություն»։ Այդ կապակցությամբ առաջարկում ենք հստակեցնել, թե կոնկրետ ինչ տեղեկատվության մասին է խոսքը։ Բացի այդ,  Որոշման 1-ին հավելվածի 13-րդ կետի համաձայն  11-րդ կետում պարտադիր պահանջվող փաստաթղթերից որևէ մեկի բացակայության, ինչպես նաև դրանց` ՀՀ օրենսդրության պահանջներին չհամապատասխանելու դեպքում հայտը երեք աշխատանքային օրվա ընթացքում վերադարձվում է հայտատուին, և առաջարկվում է երկու աշխատանքային օրվա ընթացքում ներկայացնել սույն կարգով պահանջվող փաստաթղթերը (տեղեկատվության մասին չի նշվում): 
գ. 40-րդ կետում «նյութական վնասը» բառերից հետո լրացնել «ինչպես նաև հեղինակության և վարկանիշի արատավորումը» բառերը։ Այդ կապակցությամբ, առաջարկում ենք հստակեցնել, թե ինչպես է որոշվելու և ինչն է համարվելու «հեղինակության և վարկանիշի արատավորում»։ Առաջարկում ենք հասկացություններն ու ձևակերպումները համապատասխանեցնել ՀՀ քաղաքացիական օրենսգրքի պահանջներին։
2.  Նախագծի 1-ին կետի 1-ին ենթակետով նախատեսվում է Որոշման N 2-րդ հավելվածում «անժամկետ» բառը փոխել «5 տարի ժամկետով» բառերով։ Առաջարկում ենք «փոխել» բառը փոխարինել «փոխարինել» բառով, ինչպես նաև հաշվի առնելով նախագծի հիմնավորման մեջ նշված տեղեկատվությունն առ այն, որ ներկայում ՀՀ-ում մշակութային արժեքների փորձաքննության տարբեր ոլորտներում հավատարմագրեր ունեն 31 փորձագետ, մի շարք ոլորտներում հավատարմագրված փորձագետներ չկան, իսկ որոշ ոլորտներում՝ մեկ-երկուսն են՝ առաջարկում ենք հստակեցնել, թե հավատարմագրման վկայագիրը  նախագծով առաջարկվող 5 տարի ժամկետով տրամադրելն (անժամկետ տրամադրելու փոխարեն), ինչպես է նպաստելու մասնագետների ներգրավմանը և առկա մասնագետների պահպանմանը։  
3. Նախագծի 1-ին կետի 3-րդ ենթակետով  նախատեսվում  Որոշումը լրացնել նոր կետով,  համաձայն որի սահմանվում է, որ մինչև 2023 թվականի հունիսի 1-ը տրված վկայագրերը ուժի մեջ են մինչև 2024 թվականի հուլիսի 1-ը։», մինչդեռ նախագծի հիմնավորման մեջ ներառված չէ տվյալ կարգավորման հիմնավորումը։ 
4. Առաջարկում ենք նախագիծը ևս մեկ անգամ վերանայել՝ օրենսդրական տեխնիկայի հետ կապված շտկումներ իրականացնելու նպատակով, օրինակ՝  նախագծի 1-ին կետի 1-ին ենթակետի «ա» պարբերությունում առաջարկում ենք  «անգամ» բառից հետո հանել բութ կետադրական նշանը՝ ինկոռպորացիայի ժամանակ խնդիրներից խուսափելու նպատակով, «գ» պարբերությունում «3)» թիվը փոխարինել «3-րդ»-ով և այլն։

	ՀՀ կառավարության սոցիալական նախարարական կոմիտեի նիստ

Հարցի տեսակը՝ զեկուցվող Որոշվեց՝ տալ դրական դիրքորոշում՝ պայմանով, որ նախքան Կառավարության նիստի օրակարգում ներառվելը՝ 1) նախագիծը կլրամշակվի վարչապետի աշխատակազմի ղեկավարի տեղակալ Զարուհի Մաթևոսյանի կողմից ներկայացված դիտարկումներին համապատասխան. 
  2) փոխվարչապետ Տիգրան Խաչատրյանի առաջարկությամբ կհստակեցվեն փորձագետների՝ նյութատեխնիկական միջոցներից օգտվելու կարողության և փորձագետների հավատարմագրման խորհրդի նիստերի գումարման ժամկետների վերաբերյալ կարգավորումները: Կլրամշակվի նախագծի հիմնավորումը մրցույթների հայտարարման ընթացակարգերի մասով, ինչպես նաև կարգում կհստակեցվեն որակավորումից զրկված փորձագետների կրկին որակավորվելու մասին դրույթները: Ձայների հարաբերակցությունը՝ միաձայն Հարցի քննարկման ընթացքում ներկայացվեց նաև հետևյալ առաջարկությունը՝ 1.առաջարկել կրթության, գիտության, մշակույթի և սպորտի նախարարությանը 1-2 ամսվա ընթացքում մշակել վերոնշյալ հարցի հետ կապված անհրաժեշտ մյուս կարգավորումները:


	Ընդունվել և կատարվել են համապատասխան փոփոխություններ։




